
ANNOTATSIYA

Mazkur maqolada 20-21-yuzyillik boshlari davomida Eron arxeolog va tarixchi olimlari

tomonidan Turon hududidagi arxeologiya yodgorliklari masalasidagi asosiy yondashuv va tadqiqot

usullari tahlil qilindi. Tadqiqotlar jarayonida foydalanilgan yondashuv va usullar mohiyati va o‘ziga

x0s xususiyatlariga urg‘u berildi. Masalani yoritishda Eronda mavjud Turon arxeologiyasiga oid

fors tilli nashrlar tahlilga tortildi.

Kalit so‘zlar: Formatsiya, kulturologiya, teologiya, ratsionalizm, interdissiplinar,

traseologiya, tavsifiy tahlil, tanqidiy tahlil, xronologik tahlil.

Jabép llaknposuu Xomkamoéepaues,

MIIAJIINI HAY4YHBIN cOTpyIHUK MHCTUTYTAa HCTOpUH
AkaneMuu Hayk Y30ekucTaHa

an.nouta: elyorbek0207@mail.ru

MOAXO/bI U METO/bI UCCJEJOBAHHUS B U3YUEHUHU TYPAHCKOIM
APXEOJIOTMH (HA IPUMEPE HPAHCKHUX YUEHBIX)
AHHOTALMS
B ﬂaHHOﬁ CTaTbC QAHAJIU3UPYIKOTCA OCHOBHBIC TMOAXOJAbBI W MCTOAbI HUCCIICAOBAHUAA,
MNPUMCHABIIHUECCA HPAHCKUMHU apXCOoJIoraMU U HCTOpUKAMU B XX u Havainie XXI BekoB npu
HU3YUYCHUHU aPXCOJOTMYCCKUX IMaMATHHUKOB TypaHCKOI‘O peruoxHa. 000606 BHUMAHHC YIACIISICTCA
XapaKkTepy U OCO6€HHOCT$IM noaAxXo40B U METOAOB, MPUMCHABIINXCA B XOAC HCCICIOBAHUA. I[J'UI
MMPOACHCHUA HpO6J’ICMBI 6BIJ'II/I NMpOaHaJIN3UPOBAHBI TICPCOA3ZBIYHBIC HY6J'II/IK3.I_II/II/I 10 TypaHCKOﬁ
apXcoJIOruu B I/IpaHe.
K.]'IIO'-[eBLIe cJoBa: CDOpMaI_II/IH, KYJbTYpOJIOTrus, TCOJIOT'UA, palOHAIIN3M,
MCX(I[HCHHHHHHapHBIﬁ, TpacoJioru, OIMCATENbHBINA aHaJInu3, I(pI/ITI/I‘-IeCKI/Iﬁ aHaJIu3,
XpOHOJIOFI/I‘-IeCKI/Iﬁ aHaJIn3.

APPROACH AND RESEARCH METHODS IN THE STUDY OF TURANIAN
ARCHEOLOGY (IN THE EXAMPLE OF IRANIAN SCIENTISTS)

ANNOTATION
In this article, during the beginning of the 20th-21st centuries, the main approach and
research methods used by Iranian archaeologists and historians in the issue of archaeological
monuments in the Turan region were analyzed. Emphasis was placed on the nature and
characteristics of the approaches and methods used in the course of research. To clarify the issue,
Persian-language publications on Turanian archeology in Iran were analyzed.
Index Terms: Formation, culturology, theology, rationalism, interdisciplinary, traceology,
descriptive analysis, critical analysis, chronological analysis.

Dunyo miqyosida tarixiy tadqiqotlarni amalga oshirish bugungi kunga qadar eskirgan va
amaldagi, umumgqabul qilingan yondashuvlarga asoslangan. Eskirgan va ayrim mamlakatlardagina
(Rossiya Federasiyasi) nisbatan saqlanib kelayotgani bu, formasion yondashuvdir. Umumgqabul
qilingan va amalda mavjudlari esa asosan tamadduniy (sivilizasion), ijtimoiy (sosiologik), madaniy
(kulturologik), diniy (teologik), ongli (rasionalistik), tabiiy-ilmiy (naturalistik), zamonaviy
(modernizasion) antropologik yondashuvlardan iborat.

Eron tarixchiligida formasion yondashuv keskin tanqid qilingan. Sovet arxeologlarining
xizmatlari e'tirof etilgani holda, ularning talqinlari markscha ta'limot va kommunistik mafkura
ta'sirida ekanligi ta'kidlangan. Bu shakldagi munosabat Eron tarixshunosligining Turon
masalasidagi barcha bosqichlari uchun umumiy omillardan biri deyish mumkin. Deyarli barcha
Eron tadqiqotchilari formasion yondashuvga bir ovozdan tanqidiy ko‘z bilan qaraganlar. Buni
Parviz Varjovand, Malik Shohmirzodiy, Rahim Viloyatiy Seyid Sajjodiy kabi o‘nlab eron olimlari
misolida ko‘rish mumkin [1].

Eron olimlari sovet davri tadqiqotlarida Qadimgi G‘arbdagi quldorlik tuzumi Sharqqa
nisbatan andoza sifatida olinib bir xil ko‘rinishda talqin etilganligi qoralaganlar. Jumladan, Seyid
Sajjodiy o‘z asarida sovet olimasi G. A. Pugachenkovaning arxeologiya va san'an tarixi sohasidagi
ilmiy natijalarini yuksak darajada e'tirof etgan. Ammo, G. A. Pugachenkova yuksak ilmiy tajriba va
salohiyatga ega bo‘lganligiga qaramay ongli ravishda markscha formasion yondashuv ortidan ketib
qolganligini keskin tanqid qilgan[2]. Eron olimi ushbu xulosasini G. A. Pugachenkovaning
quldorlik va feodalizm davrini Turkmaniston yodgorliklari misolida yoritishga qaratilgan asarini [7]
tahlil qilish asosida bildirgan.

Mazkur talginga milliy tarixchi olim, akademik A. Asqarov ham ilmiy asoslanmagan
sovetcha yondashuv sifatida baho bergan[§8]. Shu jihatdan formasion yondashuvning quldorlik
masalasidagi talqiniga nisbatan eronlik olimlarning qarashlarini to‘g‘ri deb qabul qilish o‘rinli.
Chunki, qadimgi Sharq, xususan, Turon Qadimgi G‘arbga xos quldorlik bosqichini boshdan
kechirmagan.

Umuman, Eron tarixchi va arxeologlarining yondashuvlari ham yuqorida sanab o‘tilgan
jahon amaliyotidagi umumiy tarixiy tamoyillarga asoslangan. Ammo, mintaganing o‘ziga xos
tarixiy-madaniy konteksti va landshaftiga mos ravishda ba'zi xususiyatlar ham ko‘zga tashlanadi.
Shu sabab, umumgabul qilingan zamonaviy yondashuvlar qatorida xususan, Turon masalasida
tarixiy-geografik, etnolingvistik, davriy (xronologik) va muammoviy yondashuvlarga asoslangan
tadqiqotlar salmoqlidir.

Tarixiy-geografik yondashuvda Turonni eron kontekstida, forsiy dunyo ustunligi va eron
madaniy chegaralari ichida ko‘rsatishga urinish kuzatiladi. Ushbu omil Turonning tarixiy va
bugungi sarhadlari hamda nomlanishi masalasida yaqqol ko‘rinadi.

Jumladan, Eron tadqiqotlarida Turon atamasi jo‘g‘rofiy tushuncha sifatida deyarli
qo‘llanilmaydi. Odatda esa, eronlik tarixchilar Turon nomi o‘rniga ko‘proq forslar va arablar
qo‘llagan tarixiy atamalardan foydalanishgan. Eron tadqiqotlarida “O‘rta Osiyo” atamasi shartli
ravishda qo‘llanadi. Bu atama sovet hokimiyati tomonidan mustamlaka hudud uchun sun'iy o‘ylab
topilgan geosiyosiy tuzilma nomi sifatida ko‘rilgan. Shu bois, Parviz Varjovand rus arxeologi A.
Beleniskiyning “Srednyaya Aziya” nomli o‘zasarini “Xuroson va Movarounnahr” shaklida qayta
nomlab tarjima qilgan[1].

Eron olimlari macalani o‘rganishda an'anaviy, zamonaviy va ma'lum ma'noda o‘ziga xos
tadqiqot usullaridan foydalanganlar. Tadqiqot usullari turli davrlarning texnik imkoniyatlaridan
kelib chiqib rivojlanib borgan.

Shu o‘rinda quyidagi asosiy va yordamchi usullarni ko‘rsatib o‘tish lozim:

Fanlararo (interdissiplinar) yondashuv usuli. Mazkur usul yordamida turli fanlar
paleozoologiya, paleobotanika, tuprogshunoslik, geologiya va boshqa bir qator tabiiy hamda aniq
fanlar yordamidagi natijalar tahlili asosida xulosalar qilingan. Jumladan, aksar Eron arxeologlari
Turondagi yodgorliklarni o‘rganishda avvalo wularning yuqoridagi fanlar bilan bog‘liq
xususiyatlarini tavsiflab o‘tish an'anasini qo‘llaganlar.

Traseologik tahlil usuli. S. A. Semyonovning ushbu usuli va unga oid ilmiy nashrlar[9, 10]
Eron arxeologlari tomonidan ham chuqur e'tirof etilgan. Xususan, tosh davrini o‘rganishda tayanch
tadqiqot usullardan biri hisoblanadi[3]. Eronda mazkur usul G‘arb va hind olimlari bilan
hamkorlikdagi arxeologik loyihalar doirasida zamonaviy uskunalar (rentgen radiografiyasi,
yorug‘lik mikroskopiyasi v.h.) yordamida juda keng va samarali qo‘llanib kelinmoqda. Asosan,
paleolit, neolit va mezolit davriga oid tosh qurollar va organik ashyolarning xususiyatlarini ochib
berishda muhim o‘ringa ega. Jumladan, tosh qurollar yoshi, tayyorlash texnologiyasi,
qo‘llanilishiga ko‘ra vazifasi va boshqa xususiyatlariga baho berilgan. Keyingi bosqichda ularning
kelib chiqishi, tarqalish doirasi, tashqi madaniy belgilari, qo‘shni mintaqalar xususan, Turonning
qadimgi tosh sanoati namunalari bilan giyoslangan. Eron arxeologi Behruz Bozgir va hindistonlik
olim Lakshmi Tumung yuqoridagi tahlil ma'lumotlariga ega bo‘lmasdan, tosh qurollar mohiyatini
tushunish va talqin qilish samarasiz bo‘lishini ta'kidlaganlar[3].

Nisbiy xronologik tahlil. Deyarli barcha eron arxeologlari sovet va xorij olimlari tomonidan
Turondagi yodgorliklar uchun taklif etgan xronologiyaga asoslanib, Erondagi yodgorliklarning
nisbiy va ayrim hollarda mutlaq xronologiyasini taqdim etganlar.

Jumladan, Hasan Bosfo, Muhammad Sodiq Dovariy, Mahmud Tug‘roiy kabi arxeologlar
Eronning Mashhad tekisligidagi Kashferud vodiysining bronzadan neolitga qadar bo‘lgan nisbiy
xronologiyasini Turondagi BMAK yodgorliklari xronologiyasi tahliliga asosan belgilash usulini
qo‘llaganlar[4].

Tavsifiy-tahlil. Mavjud ma'lumotlarni (arxeologik hisobotlar va nashrlar) asoida tavsiflash,
so‘ng ularni tahlil qilishdan iborat. Bu usul aksar eronlik tadgiqotchilar tomonidan keng
qo‘llanilgan. Jumladan, Eron va Markaziy osiyoning turli davrlarga oid yodgorliklari haqidagi ilmiy
hisobotlar va adabiyotlardagi tegishli ma'lumotlar jamlanib, tahlil qilingan. Bunda asosan bilvosita
shaklda ikkilamchi manbalar (arxeologik hisobotlar, maqola va monografiya) keng ko‘lamda
tavsifiy-qiyosiy tahlilga tortilgan. Xususan, Muhammad Husayin Razoiy va Imron Gorojiyonlar
paleolit, neolit, eneolit va bronza davri Eron yodgorliklaridagi dafn qilish usuli bilan Markaziy
Osiyodagi zamondosh jamoalarning dafn wusullarini qiyoslashda tavsifiy-tahliliy shaklda
yondashganlar[5].

Kutubxona usuli. Ushbu usul so‘nggi o‘n yilliklarda Eron va Markaziy Osiyodagi
arxeologiya qazishmalari, hisobotlar va axborotnomalardan olingan ma'lumotlarni to‘plash, tahlil
qilish va tasniflashdan iborat. Mazkur usul yuqorida keltirilgan tavsifiy-tahliliy usulga o‘xshash.
Faqat, tavsifiy-tahliliy usul Erondagi qazishmalarda bevosita ishtirok etgan holda olingan natijalarni
Markaziy Osiyodagi ikkilamchi manbalar (ilmiy nashrlar va arxeologik hisobotlar) bilan qiyoslash
orqali amalga oshirilsa, kutubxona usulida ikki mintaga uchun ham ikkilamchi manbalardan
foydalanilgan. Jumladan, Eron tadqiqotchisi Muhsin Dono o0°zi bevosita ishtirok etmagan Erondagi
qazishmalar natijasi bilan Markaziy Osiyo olimlarining ilmiy nashrlarini o‘zaro tahlil qilgan[6].

Tanqidiy tahlil. Eron arxeologalri sovet va g‘arb olimlarining mavjud ilmiy nashrlaridagi
qarashlar va yondashuvlarni o‘z nuqtai nazarlaricha tanqidiy o‘rganishga katta e'tibor qaratganlar.
Jumladan, V. Bartold, A. Beleniskiy, V. Masson, V. Sarianidi, D. Litvinskiy kabi o‘nlab sovet
arxeologlarining xizmatlarini e'tirof etganlari holda, ularning qarashlari marksistik mafkura ta'sirida
ekanligini bir ovozdan ta'kidlaganlar[1]. Shuningdek, sovet olimlarining bir qator bahsli
masalalardagi qarashlarini shubha ostiga olganlar. Biroq, Xibbert, Xol, Salvatori, Karlovskiy singari
yuzlab g‘arb olimlarining ishlariga nisbatan bunday yondashuv kuzatilmaydi.

Shunga tayangan holda, Eron tadqiqotlarida G‘arb maktabining ta'siri nisbatan ustun deb
aytish mumkin.

Umuman olganda, eronlik olimlar Turn arxeologiyasini yoritishda ko‘p qirrali tadqiqot
usullaridan foydalangan bo‘lib, unda arxeologik va tarixiy manbalarni chuqur o‘rganish, asosan
ilmiy adabiyotlarga tayanish, shuningdek, tarixshunoslik jarayonlarini, ya'ni ilmiy qarashlarning
o‘zgarib borishi va ularga ta'sir etuvchi omillarni tanqidiy tahlil qilish bilan uyg‘unlashgan.

